
				এই পাতাটির মুদ্রণ সংশোধন করা প্রয়োজন। 

অনল-প্রবাহ

(৭)

অইরে মোসলেম ! দেখরে চাহিয়া,

নিজীব যে জাতি তারাও সাজিয়া

তারাও কেমন সাহস ধরিয়া

উন্নতির পথে ধাইছে ছুটি।

তোমাদের তবে নিদ্রিত দেখিয়া,

প্রকাশ্যে তোদেরে অবজ্ঞা করিয়া

দেখরে কেমন চলেছে ছুটিয়া

দেখরে মেলিয়া নয়ন দুটী।

(৮)

ছি ছি ছি! কি লাজ ! ফেটে যায় প্রাণ,

সবাই তোদেরে করে অপমান,

তবুও কি তোরা রহিবি অজ্ঞান,

আলস্য-শয্যায় নিদ্রিত হইয়া?

দেখরে চাহিয়া কত নীচ জাতি,

তারাও জ্বালিছে উন্নতির ভাতি,

তারাও ছুটিছে কিবা দ্রুতগতি,

নবীন উৎসাহে প্রমত্ত হইয়া।

(৯)

সহস্র বর্ষের পতিত দলিত,

শতধা বিচ্ছিন্ন ঘোর অবনত,

অই হিন্দু জাতি হয়ে একমত

সাধিতেছে কিবা মহা অভখান।

নিজ বাহুবলে নিজ পদভরে,

দাড়াইতে তার অবনীর পরে,

সৌভাগ্য-পতাকা উড়াতে অম্বরে,

হইয়াছে হের সবে একপ্রাণ !

(১০)

পতিত ভারতে করিতে উদ্ধার,

ঘুচাতে দাসত্ব-কলঙ্কের ভার,

আনিতে ভারতে স্বাধীন জীবন,

জাতীয় কলঙ্ক করিতে মোচন,

